
CHIZMA GEOMETRIYA VA PERSPEKTIVA FANINI O‘QITISHNING ZARURATI

Annotatsiya

Talabalar avtomatlashtirilgan loyihalash tizimida turli xil detallarning chizmalarini chizish orqali, ular kompyuter grafik dasturiy mahsulotini ham, grafik faoliyatning klassik tarkibiy qismini ham oʻzlashtirish imkonini beradi va shaxsiy kompyuter yordamida ishlarni mustaqil bajarishlari asoslangan.

НЕОБХОДИМОСТЬ ОБУЧЕНИЯ ПРЕДМЕТЕ НАЧЕРТАТЕЛЬНОГО ГЕОМЕТРИИ И ПЕРСПЕКТИВЫ

Аннотатция
Рисуя чертежи различных деталей в системе автоматизированного проектирования, студенты смогут освоить как программный продукт компьютерной графики, так и классическую составляющую изобразительной деятельности, основанную на самостоятельном выполнении работы с помощью персонального компьютера.

THE NEED FOR TEACHING THE SUBJECT OF DESCRIPTIONAL GEOMETRY AND PERSPECTIVE

Annotation
By drawing drawings of various parts in a computer-aided design system, students will be able to master both a computer graphics software product and the classical component of visual activity, based on independently performing work using a personal computer.

Jahonda ta’lim sohasini modernizatsiya qilish, oʻqitishning metodik ta’minotini zamonaviy rivojlanish tendensiyalariga muvofiq takomillashtirish amaliyotiga e’tibor kuchaytirilgan. Bugungi kunda ta’limning natijaviyligini ta’minlash hisobiga oʻquvchilarning ijodiy qobiliyatlarini rivojlantirish masalalari AQSh (University of Galifomia), Germaniya (Technische Universitat Darmshtadt), Chexiya (University of Ostrava), Angliya (Gambridge University), Rossiya (Moskva davlat universiteti, Sankt- Peterburg davlat universiteti) kabi rivojlangan mamlakatlarning yetakchi universitetlarida tadqiq qilinmoqda.

Zamonaviy talaba shaxsini ma’naviy, intellektual va ijodiy jihatdan rivojlantirish muammosi dolzarb ahamiyatga ega ijtimoiy-pedagogik va ustuvor masala sifatida ijodiylik, ijodkorlik qobiliyatlar, intellekt, intellektual faoliyat, ijod, ijodkorlik, intellektual ijodkorlik, qobiliyatlar, intellektual-ijodiy qobiliyatlar, ijodiy tasavvur, intellektual-ijodiy jarayon, faoliyat kabi tushunchalarni oʻrganadi.

O‘zbekistan Respublikasi Prezidentining soʻnggi yillarda qabul qilingan qator qarorlari va farmonlarida ham ushbu g‘oya yetakchi oʻrinni egallaydi. O‘quvchilar intellektual-ijodiy - kreativ faoliyati katta ijtimoiy-pedagogik ahamiyatga ega boʻlib, u barkamol avlodning bazaviy sifatlari va qobiliyatlarini rivojlantirish va takomillashtirishning omilidir. Zero, intellektual-ijodiy rivojlanish “shaxsning ma’naviy sohasi bilan bog‘liq. Bu faol faoliyat jarayonidagi ahloqiy, intellektual va estetik talablar va manfaatlarning shakllantirilishi va qanoatlantirilishidir”. 

Demak, mazkur jarayonda inson ma’naviyatining muhim qirralari shakllantiriladi, rivojlantiriladi va takomillashtiriladi. Zero, uzluksiz va izchil intellektual-ijodiy faoliyat shaxsda intellektni, ya’ni fikrlash qobiliyati va kreativlik (oʻziga xos qadriyatlarni yaratish, nostandart, ijodiy qarorlarni qabul qilish qobiliyati)ni rivojlantiradi.

Qobiliyatlarni rivojlantirishning optimal usullari samaradorligi oʻqituvchining mahoratiga, oʻqitish texnologiyalarini qay darajada mukammal egallaganiga bevosita bog‘lik boʻlib, ularni qoʻllashda oʻqituvchidan yuksak mahorat, nutq ravonligi, pedagogik taktika talab etiladi.

O‘qituvchi ta’lim natijalarini bashoratlash, tahlil qilish va diagnostikalash koʻnikma va malakalarini puxta egallagan boʻlishi, muammoli ma’ruza va ta’limga evristik yondashuvni bilishi, mashg‘ulot jarayonini oldindan loyihalay olishi, toʻg‘ri texnologiyalashtirishi zarur.

Dunyoda ta’limni zamonaviy va istiqbolli mehnat bozori talablari asosida diversifikatsiyalash, oʻqitishni yangi strategiyalarga moslashtirish, ta’limiy axborot tuzilmasi negizini kasbiy pedagogik faoliyatga aloqador parametrlar doirasida rivojlantirishning nazariy-amaliy asoslari boʻyicha tadqiqot ishlar olib borilmoqda. O‘qitish modellarini texnologik taraqqiyot g‘oyalari bilan uyg‘unlashtirish, ta’lim jarayonida oʻquvchilarning ijodkorlik qobiliyatlarini rivojlantirish dolzarb ahamiyat kasb etmoqda.

Mamlakatimizda ta’lim muassasalarida kadrlar tayyorlash sodasida raqobat muhitini shakllantirish, kadrlar tayyorlash tizimi mazmunini mamlakatning ijtimoiy va iqtisodiy taraqqiyot istiqbollari, jamiyat ehtiyojlari, fan, madaniyat, texnika va texnologiyaning zamonaviy yutuqlaridan kelib chiqqan holda, takomillashtirishga e’tibor qaratilgan [1]. Kreativ fikrlaydigan oʻquvchi-yoshlar salohiyati va iqtidorini rivojlantirish, modifikatsiyalashgan ta’lim mazmuniga zamonvaiy texnologiya va innovatsiyalarni kiritish lozimligi ta’kidlangan. Ta’lim oluvchilarda ijodkorlik qobiliyatlarni rivojlantirishning samarali shakl, metodlarini ishlab chiqish va amaliyotga joriy etishni ta’minlovchi me’yoriy, moddiy-texnik va huquqiy axborot bazasini yaratish kabi vazifalar belgilangan. 

O‘zbekiston Respublikasi Prezidentining 2017 yil 7 fevraldagi “O‘zbekistan Respublikasini yanada rivojlantirish boʻyicha Harakatlar strategiyasi toʻg‘risida”gi PF-4947-son farmoni, 2018 yil 5 iyundagi “Oliy ta’lim muassasalarida ta’lim sifatini oshirish va ularning mamlakatda amalga oshirilayotgan keng qamrovli islohotlarda faol ishtirokini ta’minlash boʻyicha qoʻshimcha chora-tadbirlar toʻg‘risida”gi PK-3775-son, 2019 yil 16 yanvardagi “Ta’lim sifatini nazorat qilish tizimini takomillashtirish boʻyicha qoʻshimcha. chora-tadbirlar toʻg‘risida”gi PK-4119-son qarorlari hamda mazkur faoliyatga oid boshqa me’yoriy-huquqiy hujjatlarda belgilangan vazifalarni amalga oshirishda ushbu dissertatsiya ishi muayyan darajada xizmat qiladi.

Hozirgi vaqtda muhandislik grafikasini ob’ektlar, jarayonlar va haqiqiy (mavjud), ideal (hayoliy) hodisalar haqidagi grafik ma’lumotlarni taqdim etish, oʻzgartirish va saqlash usullari va vositalari toʻplami sifatida tushuniladi.

Muhandislik grafikasining maqsadi - fazoviy tasavvurni rivojlantirish, fazoviy shakllar va munosabatlarni ularning geometrik modellari va grafik tasvirlari asosida tahlil qilish va sintez qilish qobiliyatlari, konstruktorlik hujjatlarini ishlab chiqish uchun bilim va koʻnikmalarni yaratishdan iborat.

Muhandislik grafikasining vazifalari: 

- ortogonal proeksiyalashga asoslangan fazoviy grafik modellarni yaratishni va ushbu modellardagi fazoviy shakllar va munosabatlar bilan bog‘liq muammolarni yechishni oʻrganish; 

- konstruktorlik hujjatlarining yagona tizimi (KHYT) davlat standartlari talablariga muvofiq grafik va matnli konstruktorlik hujjatlarini oʻqish va ularni tuzish boʻyicha kerakli bilimlarni toʻplash; 

- kompyuter grafikasi, geometrik modellashtirish, grafik ob’ektlar tushunchasi, chizma-grafik ishlarni avtomatlashtirish vazifalarini yechish uchun zamonaviy interfaol grafik tizimlar bilan tanishish. 

Muhandislik grafikasining oʻrganish predmeti masofa (yaqin - uzoqroq), munosabatlar (yaqinroq - uzoqroq), joylashuv (oʻrtada) va boshqalar bilan ifodalangan fazoviy xususiyatlar (shakli, oʻlchami va boshqalar) va ob’ektlar yoki ularning fazoviy xususiyatlariga ega boʻlgan narsalar hisoblanadi.

Muhandislik grafikasi fanlari geometrik modellarni qurish va oʻrganish usullariga va ularning grafik aks ettirishlariga asoslangan. Muhandislik grafikasi fanlari koʻplab talabalar qabul qilishi uchun murakkab boʻlib, hamma ham tekis chizmada hajmli shaklni koʻra olmaydi. 

Figuraning tekis tasviri, u haqida ma’lumotni taqdim etishning grafik usuli sifatida boshqa usullarga nisbatan quyidagi afzalliklarga ega:

mutaxassislar oʻrtasidagi professional aloqa yanada samaraliroq boʻlmoqda, chunki vizual idrok asosida yaratilgan obrazlar verbal tavsifdan koʻra koʻproq assotsiativ kuchga ega;

chizma millatlararo mutoqotning universal tilidir, verbal muloqot esa hech boʻlmaganda suhbatdoshning tilini bilishni talab qiladi.

Muhandislik grafikasi fanlarining oʻziga xos xususiyati shundaki - ular real ob’ektdan uning modeliga oʻtishga va teskari jarayonni amalga oshirish, modeldan haqiqiy ob’ektga oʻtishga imkon beradi. Hajmli shakllardan tekis chizmalarga va qayta tekis chizmalardan hajmli shakllarga oʻtish, bu nafaqat shakllarning geometrik parametrlarini saqlash, balki fazoda asl holatini tiklashga imkon beradi.

An’anaviy muhandislik grafikasi fanlarida kompyuter grafikasining oʻrni darhol aniqlanmadi. Kompyuter grafikasi – bu mustaqil kurs boʻlib, muhandislik grafikasi kafedrasi bilan bog‘liq emas, ikkinchi fikr – an’anaviy chizmachilik kursi eskirgan shuning uchun “qoʻlda” chizma chizishni butunlay kompyuter grafikasi bilan almashtirish kerak degan ikki xil qarama-qarshi qarashlar bor edi.

O‘tgan asrning 60-yillari oʻrtalarida muhandislik grafikasida chizma geometriya va chizmachilikka asoslangan informatikaning yangi kompyuter (mashina grafikasi) grafikasi boʻlimi paydo boʻldi. Talabalarga kompyuter grafikasini oʻqitish muammolari va usullari boʻyicha D.T.Pulatova, B.B. Qulnazarov, Sh.Murodov, Y.Y.Joxova, F.Alimov, H.Xalilova, S.Kasimova, V.R.Korneyev, A.M.Leybov, A.B.Puzankova, M.B.Talanova, T.V.Chernyakova, H.A.Gerbekov, Z.Zuo kabi olimlar shug‘ullanishgan [3, 4, 5, 6].

Avtomatlashtirilgan loyihalash tizimi paydo boʻlishi bilan birga koʻplab oliy oʻquv yurtlar oʻquv dasturlari boʻyicha chizma geometriyani toʻliq yoki qisman yoʻq qilish masalasini koʻrib chiqa boshladilar. Muhandislik grafikasi fanlarida fazoviy tasavvurni rivojlantirish uchun chizma geometriyaga alternativalarni izlash zaruratini tan olayotganlar tobora koʻpayib bormoqda.

Texnika ensiklopediyasida kompyuter grafikasi deganda, kompyuter yordamida grafik ob’ektlarni kiritish, chiqarish, aks ettirish, shuningdek oʻzgartirish va tahrir qilishni anglatadi. Ilmiy-texnik ensiklopedik lug‘atga koʻra, kompyuter grafikasi-bu kompyuter yordamida olingan rasmlardir. Madaniyatshunoslik ensiklopediyasi kompyuter grafikasini bosma hujjatlar, grafik rasmlar yoki multiplikatsiya koʻrinishidagi rasmlar sifatida koʻrib chiqadi. Ammo, aksariyat hollarda biz monitor ekranida koʻrgan tasvirlar nazarda tutiladi. 

Kompyuter grafikasining mohiyati zamonaviy ilmiy adabiyotlarda turlicha tushuniladi. Bir qator tadqiqotchilar kompyuter grafikasini kompyuterda turli xil tasvirlarni (rasmlar, chizmalar, grafikalar, animatsiya va boshqalar) olish muammolari bilan shug‘ullanadigan informatikaning bir sohasi deb bilishadi. Kompyuter grafikasini vosita sifatida ham koʻrib chiqishadi. Bir tomondan, maxsus uskunalar yordamida grafik axborot muhitini shakllantirish vositasi sifatida. Boshqa tomondan, shaxsni va uning qobiliyatlarini rivojlantirish (tasavvur, ijodiy qobiliyat, estetik madaniyatni rivojlantirish va boshqalar) vositasi sifatida. Kompyuter grafikasining nazariy asoslari informatika va chizma geometriyaning fundamental bilimlariga asoslanadi [2].
Zamonaviy grafik ta’lim - bu vizual axborotlarni yaratish, saqlash, uzatish va qayta ishlashga moʻljallangan bilim, koʻnikma va malakalarga ega boʻlish jarayonidir.

Kompyuter grafikasi kompyuter texnologiyalarining imkoniyatlari jadal suratlar bilan rivojlanishi natijasida alohida fanga aylandi va bu fanning asosiy maqsadi barcha sohalarga integratsiyalashuv jarayonidir. Muhandislik grafikasi ham bundan mustasno emas. Kompyuter grafikasining muhandislik grafikasiga integratsiyalashuvi yangi Chizma geometriya va perspektiva fanining paydo boʻlishiga olib keldi. Bu fan muhandislik grafikasi fanlarining rivojlanishiga va ularni taraqqiyotning yangi bosqichiga qadam qoʻyishiga zamin yaratmoqda. 

Endilikda, muhandislik grafikasi fanlarining yangilangan tarkibiga quyidagi fanlar kiradi: chizma geometriya, chizmachilik va chizma geometriya va perspektiva (1-rasmga qarang). 

1-rasm. Muhandislik grafikasi fanlari tarkibi
Chizmachilik- muhandislik grafikasining birinchi fani boʻlib, u oliy oʻquv yurtlarida mutaxassislarni tayyorlashda umumiytexnik fanlar tarkibiga kiradi. Uni oʻqishning birinchi yilida oʻqitishadi.

Chizma geometriya - bu matematikaning bir sohasi hisoblanadi. Matematikaga oʻxshab, umumiy fundamental bazaviy fanlar qatoriga kiradi. Matematikaning bir tarmog‘i sifatida grafik fanlar oʻziga xos pedagogik xususiyatlarga ega. Birinchidan, ular har qanday jismoniy ob’ekt, jarayon yoki hodisaga hamroh boʻladigan algebraik oʻzgarishlarning mohiyatini tushunishga koʻmaklashadi. Ikkinchidan, grafik masalalarni yechishda mustaqil fikrlashni va boshqalarning fikrlarini takrorlamaslikni talab qiladi, ya’ni muhandislik grafikasi fanlari fikrlashni rivojlanishiga hissa qoʻshadi.

Chizma geometriya va perspektiva – yangi fan boʻlib, turli ob’ektlar va ulardagi bog‘liqliklarni, chizmalar koʻrinishidagi fazoviy shakllari va munosabatlarini fazoviy va xayoliy tasavvur kilish, fazoviy konstruktiv-geometrik fikrlash, shuningdek, ularni fazoviy taxlil qilish va umumlashtirish, chizmalarni oʻqish va yaratish, ishlab chiqarishning konstruktorlik va texnikaviy hujjatlarni tayyorlashga oid bilim, koʻnikma va malaka shakllantirishdir.

Amaliy grafik tizimlarni oʻrganish foydalanuvchi darajasidir. Ya’ni, talaba bu grafik dasturlardan faqat foydalanishni oʻrganadi, ularni yaratishni emas. Bu holda nazariy bilimlarning miqdori minimaldir.

Chizma geometriya va perspektivani oʻrganish grafik yoʻnalish talabalarida oʻqishning uchinchi bosqichida boshlanadi. Chizma geometriya usullarini va chizmachilik qoidalarini qalam yordamida oʻzlashtirib boʻlgach, talabalar chizmachilikdagi masalalarni zamonaviy grafik dasturlar asosida yechadilar. Shunda, talabalar grafik topshiriqlarni dastlab qoʻlda, soʻngra avtomatlashtirilgan holda bajaradilar (bu ularga ish uslublarini tezroq tushunishga va chizmalarning sifatini taqqoslashga imkon beradi).

Chizmachilik va chizma geometriya va perspektiva fanini oʻzlashtirish jarayoni qoʻlda va kompyuterda bajariladigan chizmalar asosiga qurilgan. Natijada, talaba uchun asosiy vositalar chizma qurollari va kompyuter boʻladi. Bunda, chizmachilik fanida chizmani bajarish usullari va qonuniyatlarini qalam yordamida, Chizma geometriya va perspektiva fanida esa, oʻrganilayotgan dasturning buyruqlari yordamida oʻzlashtiriladi.

Ba’zi vazifalarda ob’ektning geometrik shaklini tahlil qilish talab qilinadi. Geometrik shaklni tahlil qilishda biz predmetni fikran uni tashkil etuvchi geometrik sirtlarga boʻlinishini tushunamiz. Shaklni tahlil qilish, murakkab detalning tashkil etuvchilari geometrik sirtlarning birikmasidan iborat ekanligini va bu shakl ularning “oʻsishi” va “olib tashlanishi” yoʻli orqali vizual tasvirda amalga oshiriladi.

Muhandislik grafikasi fanlarini oʻqitishda kompyuterli modellashtirishning keng qoʻllanilishi ikki sababga koʻra mumkin boʻldi. Birinchisi – mashg‘ulotlarda va individual uy vazifasini bajarishda har bir talabani shaxsiy kompyuter bilan ta’minlash muammosi hal qilindi. Ikkinchisi - buyumlar va mahsulotlar ishlab chiqarishning yangi stereolitografiya usuliga asoslangan additiv deb ataladigan texnologiyalarning jadal rivojlanishi natijasida ularning aniq uch oʻlchovli kompyuter modellari asosida turli xil materiallardan foydalangan holda hajmli shakllarini yaratish mumkin boʻldi. Oddiy qilib aytganda, bu 3D-printerlarda buyumni chop etishdir.

Talabalarning avtomatlashtirilgan loyihalash tizimlaridan Auto(CAD) dasturlaridan foydalanishi ularning oʻrganilayotgan ma’lumotga boʻlgan qiziqishini oshiradi, nazariy bilimlarini shakllantiradi va chuqurlashtiradi, shuningdek, oʻquv jarayonini yanada samarali va texnologik boʻlishiga koʻmaklashadi. O‘quv vazifalarini bajarishda murakkab shakldagi uch oʻlchovli hajmli modellarni yaratish boʻyicha bilimlarni (ketma-ketlik, koʻrgazmalik, mavjudlik va differensiatsiya) amalga oshirish, ta’lim jarayonining keyingi tadqiqotlarida va keyingi ijodiy faoliyatda aniqlanadi.

Talabalar avtomatlashtirilgan loyihalash tizimida turli xil detallarning chizmalarini bajaradilar. Vazifalar shu tarzda tanlanganki, ular kompyuter grafik dasturiy mahsulotini ham, grafik faoliyatning klassik tarkibiy qismini ham oʻzlashtirish imkonini beradi. Shubhasiz, shaxsiy kompyuter yordamida ishlarni bajarish talabalarning mustaqil oʻrganish faoliyati koʻnikmalarini rivojlantiradi.

